
საქართველოს პრეზიდენტის
ბრძანებულება №210

2007 წლის 29 მარტი
ქ. თბილისი
„საქართველოს სამხედრო ძალების საჯარისო სადისციპლინო წესდების დამტკიცების შესახებ“ საქართველოს პრეზიდენტის 2006 წლის 10 თებერვლის #111 ბრძანებულებაში დამატების შეტანის თაობაზე
1. „ნორმატიული აქტების შესახებ“ საქართველოს კანონის 36-ე მუხლის შესაბამისად, „საქართველოს სამხედრო ძალების საჯარისო სადისციპლინო წესდების დამტკიცების შესახებ“ საქართველოს პრეზიდენტის 2006 წლის 10 თებერვლის #111 ბრძანებულებით (სსმ III, 2006 წ., #19, მუხ. 223) დამტკიცებულ წესდებაში შეტანილ იქნეს დამატება და წესდების 42-ე მუხლს დაემატოს შემდეგი სახის შენიშვნა:

„შენიშვნა: ამ მუხლით გათვალისწინებული ადმინისტრაციული პატიმრობა (ჰაუპტვახტში მოთავსება) არ გავრცელდება საზღვარგარეთ სამშვიდობო მისიებში მონაწილე საქართველოს შეიარაღებული ძალების ქვედანაყოფების სამხედრო მოსამსახურეების მიმართ, მათ მიერ ამ ბრძანებულების 109-ე, 110-ე, 111-ე, 112-ე, 113-ე, 114-ე, 115-ე, 116-ე, 117-ე, 118-ე, 119-ე, 120-ე, 121-ე, 122-ე, 127-ე, 129-ე, 130-ე, 132-ე, 134-ე, 135-ე, 136-ე, 137-ე, 143-ე, 144-ე, 145-ე, 148-ე, 149-ე, 150-ე, 153-ე, 160-ე და 174-ე მუხლებით გათვალისწინებული სამხედრო სამსახურის წესის დარღვევისათვის. ასეთ შემთხვევებში, ადმინისტრაციული პატიმრობის (ჰაუპტვახტში მოთავსება) ნაცვლად დისციპლინური პასუხისმგებლობის ზომად განისაზღვრება ექვსი თვის განმავლობაში ხელფასის 30%-ის დაქვითვა.“.

2. ბრძანებულება ამოქმედდეს გამოქვეყნებისთანავე.

მ. სააკაშვილი

